
	Tema mësimore: 
Zinxhirët ushqimorë
	Situata e të nxënit: Në pyll.
Pylli përfaqëson një habitat për shumë bimë dhe kafshë sepse siguron një mjedis të përshtatshëm për të jetuar. 
Sa prej bimëve dhe kafshëve mund të identifikoni gjatë vrojtimit? Çfarë lidhjeje mund të ketë ndërmjet tyre?

	Rezultatet e të nxënit të kompetencave të fushës sipas temës mësimore:
· Ndërton zinxhirë ushqimorë në habitate lokale duke përdorur fjalë dhe figura.
	Fjalë kyçe:
· lidhje ushqimore;
· zinxhir ushqimor;
· habitat (vendbanim).

	Burime: teksti Biologjia 6, interneti; letra me ngjyrë, fill, lapsa, etiketa etj.

	Veprimtari 1: Paraqes para nxënësve një videodokumentar të jetës në pyll (5-10’min.) ose një poster ku paraqiten lidhje (marrëdhënie) ushqimore të gjallesave nëpyll. Diskutohen pyetjet rreth situatës.
Në vazhdim u kërkohet  nxënësve të krijojnë lidhje ushqimore me bimët dhe kafshët e vrojtuara. Theksoj se çdo lidhje ushqimore paraqitet me anë të një zinxhiri ushqimor.
Sqaroj se shigjetat nënkuptojnë fjalët: ”shërbejnë si ushqim për...”
Drejtoj pyetjet:
· Si mund të formojmë me këto gjallesa zinxhirë të tjerë ushqimorë?
· Me çfarë ushqehen kafshët në një zinxhir ushqimor? 
· A mund të jesh pjesë e një zinxhiri ushqimor?
· Në çfarë mënyre mund t’i paraqesim zinxhirët ushqimorë?
· Pse përdorim shigjeta në zinxhirët ushqimorë? 

Veprimtari 2: Nxënësit, të ndarë në grupe dyshe kujtojnë dhe shkruajnë në fletore nga një habitat të zonës ku jetojnë. U kërkohet të formojnë të paktën dy zinxhirë ushqimor me gjallesat e këtyre habitateve.

Veprimtari 3: Nxënësit punojnë të pavarur kërkesat si më poshtë:
a) Ndërto zinxhirin ushqimor ashtu siç e mendon, duke përdorur fjalë dhe figura 
(mund të përdorin letra me ngjyra ose vizatime dhe t’i ngjitin sëbashku me anë të një filli,
t’i varin diku në klasë për të shfaqur një zinxhir ushqimor).
b) Ndërto një zinxhir ushqimor në fund të të cilit të jesh ti.
I vendos zinxhirët ushqimorë që kanë ndërtuar nxënësit pranë njëri tjetrit. 
Shtroj pyetje për diskutim:
Çfarë kanë të përbashkët zinxhirët ushqimorë që ndërtuat?
Ku ndryshojnë ata? Pse?

	Vlerësimi: sipas niveleve të arritjes për temën mësimore: 
N2:Tregon se lidhjet ushqimore në një habitat mund të paraqiten me anë të zinxhirëve ushqimorë.
N3:Shpjegon se si zinxhirët ushqimorë mund të paraqiten duke përdorur fjalë dhe figura.
N4: Ndërton zinxhirë ushqimorë në habitate lokale duke përdorur  fjalë dhe figura.

	Detyrë shtëpie: Përdor figura për të ndërtuar një zinxhir ushqimor me gjallesa që i përkasin mjedisit detar.(Shih fletoren e punës në faqen 9.)



